
Кіріспе

Бұл оқу құралы экономикалық саясаттың саласындағы заманауи экономикалық мектептердің негізгі ережелері жөнінде, экономикалық саясаттың өзекті проблемалары және оларды шешу жолдары туралы, мемлекеттің заманауи экономикалық саясаты жөнінде терең және тұрақты білім алуға бағытталған. Оқу құралында ұсынылған материалды игеру нәтижесінде қоғамның экономикалық тұрмысының құбылыстары мен үдерістері, оларды зерттеудің әдістері мен құралдары жөнінде, экономикалық проблемаларды шешу тәсілдері мен жолдары туралы оқырмандардың білімдер жүйесі кеңейеді. 
«Экономикалық саясат» оқу құралын қолдану барысында студенттер мен  магистранттардың және басқа да оқырмандардың экономикалық саясаттың теориясы саласындағы білімдері тереңдейді, олардың экономикадағы мемлекеттің саясаты мен стратегиясын бағалау және талдау дағдылары қалыптасады, сонымен қатар олар экономикалық саясат бойынша теориялық және эмпирикалық зерттеулердің негізгі және жаңа бағыттарымен танысады.  Оқу құралында әр теориялық бөлімінен кейін орналасқан бақылау сұрақтары, ұсынылатын тест тапсырмалары, бірнеше кейстер теориялық материалды бекітуге және терең түсінуге көмектеседі.
«Экономикалық саясат» оқу құралы жоғары оқу орындарындағы жүзеге асырылатын оқу процесінің оқу әдістемелік қамсыздандырудың негізін құрайды. Осы оқу құралындағы теориялық материалдарды, тәжірибелік тапсырмаларды, кейстерді оқып орындағаннан кейін оқырмандар макроэкономика модельдерімен жұмыс жасаудың басты тәсілдемелерін анықтайтын болады, экономикалық саясаттың міндеттері мен ғылыми мәселелерін шешу үшін модельдерді тәжірибе жүзінде қолдана алатын болады, ғылыми және жобалық технологиялық қызметтің мәселелерін бағалап талдай алатын болады.
Оқу құралын жоғары оқу орындарындағы экономикалық мамандықтарына оқытылатын Экономикалық теория, Макроэкономика, Салалар экономикасы және с.с. т.б. пәндерді оқыту барысында оқытушылар қолдана алады.  Жалпы алғанда, оқу құралы экономикалық мамандықтарының студенттері мен магистранттарына, сондай ақ, қызуғышылық білдіретін басқа да мамандықтарының оқырмандарына арналған.

